
Шарады баслаятып, газе-
тадынъ бас редакторы Эльми-
ра Кожаева, эгер бизим сыйлы 
конакларымыздынъ аталары-
нынъ йигитлиги болмаган бол-
са, «буьгуьн биз оьзимиз мун-
да олтырган болаяк эдик пе», – 
деди. 

Ол соны ман бирге янъыларда 
баспадан бизим ис йолдасымыз, 
РФ Язувшылар эм Журналист-
лер союзларынынъ агзасы, ДР ат 
казанган маданият куллыкшысы, 
Дагестан Язувшылар союзында-
гы ногай секциясынынъ етекши-
си Гульфира Бекмуратовадынъ 
«Мен сени куьтемен, белгисиз 
аьскерши» деп аталган янъы 
китаби орыс эм ногай тиллерин-
де шыкканы эм шарадынъ ызын-
да сол китаптинъ кишкей пре-

зентациясын озгараягы акында 
билдирди. 

Эльмира Кожаева буьгуьн 
йолыгыска солай ок согыс спец-
операциясынынъ катнасувшыла-
рынынъ кардаш-тувганлары да 
келгенлери акында айырым айт-
ты. «Галина Труновадынъ аьли-
ги заманда сонда кедеси Руслан 
Трунов, Елена Жуковадынъ уны-
гы Арсений Воеводин эм аданас-
лары Владимир эм Денис Ураза-
каевлер согыс аьрекетин барды-
радылар. Феруза Курманалиевна 
ман меним де ювыгымыз Рустам 
Кудайбердиев сол ок СВО-да 
эм ол буьгуьнлерде тыншаювга 
уьйине келген. Коьбисимиздинъ 
кардаш-ювыкларымыз аьлиги 
шакта Тувган Элин коршалайды-
лар. Бизим ис йолдасымыз Гуль-

мира Нурдиновадынъ уьйкен 
увылы тек янъыларда оьз ыхты-

яры ман СВО ерине кетти. Гуль-
фира Бекмуратовадынъ да йиени 

аьли сонда», – деди ол. 
                  (Ызы 2-нши бетте).

Редакциямызда йолыгыс_____________________________________________________________________________________________

Согыстынъ эстеликли куьнлерин эскерип
22-нши июнь – Эстелик эм кайгырув куьни алдында «Шоьл 

тавысы» республикалык газетасынынъ редакциясында Уллы 
Аталык согысынынъ ветеранларынынъ кызлары – окытувшы 
эм музыкант Фарида Аджиева, Ногай ЦРБ медицина куллык-
шысы Галина Трунова, «Ногайское лесничество» ГКУ етекши-
си Феруза Дикинова эм белгили журналист, Сраждин Батыров 
атындагы фондтынъ басшысы Елена Уразакаева ман йолыгыс 
болып оьтти.

Яс аьдем. Онынъ алдында 
мынълаган ашык йоллар. Ол 
оьзи талап этсе, бу куьнлерде 
онынъ алдында мырсатлар да 
ашыладылар. Аьли соьзим бу 
йыл мектебти кутараятырган 
выпускник – Ислам Мусаев 
акында, ол А-Х.Джанибеков 
атында мектебинде 11 йыл 
узагында билим алган. Сол 
окув йыллар ишинде Ислам-
нынъ тек ийги етимислери, 
туьрли шараларда ортакшы-
лык этип, савгалы орынлар-
га етискенлери акында эси-

тип турдык. Бу куьн ол биз-
ди химия окув сабагыннан 
Ортак патшалык сынавда 99 
балл казанувы ман суьйинт-
ти.  Алдыда мен Ислам-
га эм сондай яс аьдемлерге 
тек уьстинликлерди, Росси-
ядынъ алдышы йогары окув 
ошакларында билим алувды 
йорайман.   

Сиз, яс аьдемлер, бизим 
келеектегимиз эм ийги яшав-
га сеним эндируьвшилер.

Г.Курганова.
Суьвретте: Ислам Мусаев. 

Сизди аьлемет байрамы – Рос-
сия Ясларынынъ куьни мен ак юрек-
тен кутлаймыз!

Яслык – ол оьз алдынъа борыш-
лар салув эм оларды яшавга шыга-
рув, туьрли ой-токтаслар эм ашы-
лувлар, мырадына етисуьвге ымты-
лув эм яшавда оьз орынын изле-
стируьв заманы. Яс деген белсенли 
болув эм яшавды суьюв, билимлерге 
эм байыр оьсуьвге шалысув.

Танълагы куьнге сенимлик-
ти арттырады окувда, спортта, 
яратувшылыкта эм маданиятта 
сизинъ етискен уьстинликлеринъ-
из. Биз оьктемсиймиз бизим спор-
тсменлерлердинъ туьрли дережели 
ярысларда катнасувы ман, яратув-

шылык коллективлердинъ етимис-
лери мен, олимпиадаларда окувшы-
лардынъ енъуьвлери мен. Ногай рай-
онынынъ оьсип келеяткан несили 
волонтерлар козгалысында аьрекет-
лейтаганын да суьйиниш пен белги-
леймиз. Етисилгенде токтаманъыз, 
дайым да алдыга барынъыз!

Буьгуьнде элимиз уьшин – уьйкен 
сынавлардан оьтуьв енъил тувыл 
заманы. Бизим ердеслер, аьскерши 
аьрекети мен каьрлевшилер, согыс 
спецоперациясында ортакшылык 
этип, оьз Аталыгы уьшин баьтир-
лерше куьреседилер, берклик эм 
аданаслыктай йогары аьдемшилик 
касиетлигин коьрсетип. Олар баь-
риси де – бизим заманнынъ шынты 

Баьтирлери! Аталыгымызга куллык 
этуьв – бизге коьрим алгандай уьл-
ги!

Яслар – районымыздынъ ис, 
анъ-акыл эм яратувшылык куьш-
куватлыгы. Сиз, окувшылар, сту-
дентлер, яс специалистлер – бизим 
келеектегимиз. Танъла ок та бизим 
районымыздынъ тарихин язаяклар 
– сиз!

Бу байрам куьнинде сизге йога-
ры коьнъилликти, оьзинъизге эм 
оьз куьшинъизге сенимликти йорай-
мыз. Наьсип, ден савлык, онъай-
лык эм баьри баславларынъызда 
уьстинликлерге етискенди йорай-
мыз. Тынышлык эм таньлык баьри-
мизге де!

Авыл администрациясынынъ эм оьзимнинъ 
атымнан сизди Яслар куьни мен исси кутлайман. 
Яслык – уьйкен сенимлер, токтаслар эм яркын 
ашылувлардынъ заманы. Сиз – бизим келеектеги-
миз, оьктемлигимиз. Сизинъ тоьгеректи ийги этпе-
ге ымтылысынъыз бизге авылымыз келеекте оьрле-
нер деп сеним береди. Биз коьремиз, кайтип сиз 
спортта, окувда, яратувшылыкта, ямагат яшавда 
оьзинъизди ийги этип коьрсетесиз. Сиз байрамлар-
ды, туьрли саваплык шараларды уйгынлавда кат-
насасыз, авылымыздынъ аьдетлерин саклавга уьли-
синъизди косасыз. Соьйтип, сиз уьйкен сый каза-
насыз. 

Буьгуьнлерде сизинъ алдынъызда баьри йоллар да 
ашык: окымага, янъы кеспилерди байырламага, илми 
эм саният пан каьрлемеге, предпринимательство-
ды оьрлендирмеге, тувган еримизди онъайлы этуьвге 
уьлис коспага амаллар бар. Биз оьз ягымыздан сизди 
коьтергишлеп турармыз.

Мен сизге яшав йоллары ман абытынъызды каты 
басып юринъиз деп йорайман. Алдыга йогары мырат-
лар салмага коркпанъыз. Сол мыратларынъыз тол-
сын, аьр куьн сизге янъы амаллар тувдырсын, ийги 
аьдемлер мен растырсын. Берк ден савлык, таьвесил-
мес куьш, баьри баславларда да уьстинликлер эм уьй-
кен наьсип йорайман сизге.

27-нши июнь – Россияда Яслар куьни__________________________________________________________________________________

Онынъ уьстинлиги 
коьплерге коьрим

Кутлавлар
Аявлы йолдаслар!

«Ногайский район» МР администрациясынынъ аькимбасы                                          Д.Эсиргепов.
«Ногайский район» МР Депутатлар Йыйынынынъ председатели                               А.Менласанов.

Сыйлы яслар эм кызлар!

«село Терекли-Мектеб» СП МО аькимбасы                                     М.Кулунчаков.

Дагестан Республикасынынъ Аькимбасы Федор 
Щукин «Каспий» батальонынынъ етекшиси Заур 
Мингишев пен йолыгысты.

Дагестан Республикасынынъ аьскер боьлиги СВО 
еринде, алдышылыкта алдыга салынган борышларды 
тийисли аьлде, йогары дережеде бир йыл тувыл, сол 
оьзгерисли аьрекет басланганы бери, толтырып келе-
ди. Коьплеген аьскерши ердеслеримиз йогары реги-
оналлык эм федераллык савгаларга тийисли болып 
келедилер. Солардынъ аьр бирисининъ артында – бай-
ыр йигитлик, йигерлик эм дослык.

Бу куьнги йолыгыста регион етекшиси Заур Мин-
гишев пен бирге аьскершилердинъ яшав аьлин, олар-
дынъ ювыкларына кайдай ярдам этпеге болатаганы 
акында соьйлестилер, алдыда планларды да ойласты-
лар.  

– Аьли уьшин бизим йигерли йигитлер, коллары-
на савыт алып, Элди коршалавда турганда, биз олар-
га берк тылды канагатламага борышлымыз. Мен оьз 
ягымнан батальонды колтыкламага аьзир. Бирге бир 
кайсы кыйынлыкты да оьтпеге болармыз, неге десе 
биз ортак исти толтырамыз, – деди Федор Щукин, 
Заур Мингишев пен аманласа келип.

Редакциямызда йолыгыс____________________________________________________

Согыстынъ эстеликли куьнлерин 
эскерип

ДР Аькимбасы_____________________

Ортак исти 
толтырамыз

Дагестан Республикасында «Бессмертный полк» 
патриотлык козгалысы, Кизляр районынынъ аькимба-
сы Аким Микировтынъ, муниципалитеттинъ депутатлык 
корпусы, район администрация, солай болып, билим-
лендируьв ошакларынынъ куллыкшылары, окувшыла-
ры, олардынъ ата-аналары, баска болып, районнынъ яны 
авырыйтаган яшавшыларынынъ белсенли коьтергишлеви 
астында он бир тонна гуманитарлык югин йыйнап, согыс 
спецоперация юрген ерге йибердилер. Сол ярдам Донецк 
Халк Республикасында орынласкан полкынынъ зенит-
ракета батальонынынъ боьлигине йиберилеек.

Гуманитарлык юктинъ ишинде яшав аьрекетлигин 
канагатлавда эм боьликке коршаланув ниетте керегета-
ган пиломатериаллары, баска болып, балык сеткалары эм 
аьскершилерди явдынъ куьллесиннен ясырынув уьшин 
согылган шилтерлери бар эдилер.

                                     Суьвретте: шарадан коьринис.

Кизляр районы____________________

Аьскершилерге ярдам (Басы 1-нши бетте)
Феруза Дикинова хабарласувды 

бизим ол замандагы Караногай рай-
онымыздынъ ерине немец-фашист 
аьскерлерининъ алдыдагы разведка 
куьби келген заманыннан алып (хро-
нология бойынша 1942-нши йыл-
дынъ 25-нши август куьнининъ туь-
ски заманы болады. – билдируьв 
Е.Жуковадынъ «Архив документлери 
шайытлайдылар» деген китабиннен 
алынган) баслайык деп маслагат этти. 
Ферузадынъ анасынынъ аьели сол 
аьсерде Терекли-Мектебтинъ куьнба-
тар япсарындагы Казимир авылында 
яшайтаган болган. «Сонда фашистлер 
мотоцикльлер эм велосипедлери мен 
келгенлер. Олар аьдемлерден тавык, 
баьпий, матраслар, ястыклар тартып 
алганлар. Болса да тезден совет офи-
церлери де келгенлер, сол заман эва-
куация ислери юритилип турган бол-
ган. Мине соннан сонъ анам Оьтебий-
ке Кожаева Махач Дахадаев атында-
гы партизан отрядына косылган. Ол 
баска эрлер мен бирме-бир Терекли-
ден Шешен Республикасынынъ Шел-
ковской районынынъ Каргалинская 
станциясына дейим яявлап юрип, пар-
тизанларды иркуьвсиз ун эм туз бан 
канагатлап турган», – деп боьлисти 
эскеруьвлери мен Феруза Дикинова. 

Муннан сонъ Елена Уразакаева 
кыска кепте кайтип бизим район ерин-
нен 1945-нши йылдынъ ызгы призыв-
никлери мен бирге Галина Трунова-
дынъ 17 ясындагы атасы Владимир 
фронтка кеткени акында хабарлады. 
«Согыс кутылып бараятканнан себеп, 
оны Украина ерине бандеровшылар 
ман согыспага йибергенлер. Аьлиги 

заманда онынъ тувган йиени, Галина 
Труновадынъ кедеси Руслан Трунов 
сол ок Украинада СВО басланганнан 
бери согысады», – деди Елена Ураза-
каева. 

Оьзининъ атасынынъ согыс йолы 
акында йылы кепте Фарида Аджие-
ва хабарлады. Олардынъ аьелинде 
Исхак Нукаевтинъ фронт куьндели-
ги аявланып сакланады. Сол тептерди 
ол фронтка шакыртылган 1942-нши 
йылдан баслап согыстынъ ызына дей-
им юриткен. Басында оны 130-ншы 
пехота полкына связист-радист этип 
йибергенлер. Сырт Кавказ уьшин каты 
согысларда катнаскан. 1943-нши йыл-
да яраланган. Госпитальде эмленген 
сонъ, оны эндигиси Рязаньдеги ави-
ациядынъ йогары курсларына окув-
га йибергенлер. Окувды биткен сонъ, 
Исхак Эльгонды увылы алыс авиа-
циядынъ 26-ншы бомбардировочный 
полкына туьседи. Сонынъ экипажла-
ры согыс тапшырмаларын тек фронт 
сызыгында да тувыл, сонынъ аргы 
ягында, явдынъ тылында да толтыр-
ганлар. 

Фарида Исхаковнадынъ соьзлери 
мен, атасы йырламага бек суьетаган 
болган. Онынъ уьйинде аьр заман да 
скрипка, балалайка илинип турганлар, 
ол солай ок фортепианода да ойнаган. 
Атасы кызы да музыкага уьйренгенин 
бек суьйген. Фарида Исхаковна атасы-
нынъ тилегин толтырган эм бир заман 
да сонынъ уьшин оькинмейди. 

Исхак Эльгонды увылынынъ согыс 
савгалары да коьп болган. Болса да 
олардынъ аьели уьшин онынъ йога-
рыда белгиленген фронт тептери бек 
баалы. Сонынъ ишине ол тек оьзи-

нинъ дав куьнлери акында да тувыл, 
солай ок суьйикли согыс йырларды, 
ятлавларды да язган. 

Елена Уразакаевадынъ атасы Якуб 
та согыстынъ отлы йоллары ман оьт-
кен сыйлы ветеран эди. Ол Уллы Ата-
лык кавгасынынъ энъ де каты эм авыр, 
ама сав дуныяга совет аьскерлери-
нинъ баьтир данъкын яйган Сталин-
град согысында белсен катнаскан эм 
яраланган. Аьлиги заманда Елена ада-
насы Владимир ман бирге оьзининъ 
«Архив документлери шайытлайды-
лар» деген китабининъ 2-нши вариан-
тын шыгармага ниет этеди. Соны ол 
«Аталыктынъ шоьл аьскершилери» 
деп атамага суьеди. 

Елена солай ок газетамыздынъ 
коллективине согыс спецоперациясы-
нынъ катнасувшылары акында коьп 
очерклер эм макалалар язатаганы 
уьшин разылыгын билдирди. «Мен 
бирерде сиз СВО баьтирлери акын-
да язганда, сол шаклы ийги каьмбил 
патриот соьзлерди эм сезимлерди 
кайдан табады экенсиз деп тамашага 
каламан. Сиз, газета куллыкшылары, 
аьр заман да яшавдынъ оьринде тура-
сыз», – деди ол.

Ис йолдасымыз Гульфира Бекму-
ратова оьзининъ «Мен куьтемен сени, 
белгисиз солдат» деген поэмасынынъ 
бас баьтири – оьзининъ нагаш акасы, 
Уллы Аталык согысынынъ кырларын-
да сес-хабарсыз йок болган  Куруп-
турсын Бекмуратов акында хабарла-
ды. Онынъ сол китаби келген кона-
кларга сыйлы савга кебинде тапшы-
рылды.

М-А.Ханов. 
Суьвретте: йолыгыстан коьринис.

Уллы Аталык согысы бас-
ланатаган куьнде Терекли-
Мектеб авылынынъ согыс 
данъкынынъ мемориалын-
да эстеликли митинг болып 
оьтти.

Йыйылган ямагат алдын-
да Ногай район администра-
циясынынъ аькимбасынынъ 
орынбасары Рашид Шан-
гереев шыгып соьйледи. 
Онынъ айтувы ман, 22-нши 
июнь – ол Элимиздинъ эм 
халкымыздынъ тарихинде 
айырым кайгылы куьн. Уллы 
Аталык согысы миллионла-
ган аьдемлердинъ яшавын 
кыскартты, аьр бир аьел-
динъ бактысында эстен кет-
пес ызын калдырды. Дуныя 
юзиндеги энъ де кан тоьгис-
ли кавга басланганлы 85 йыл 
оьтсе де, заман халк юрегин-
деги яраларды эндиги де 
эмлемеген эм бизим эсимиз-
ден давдынъ бир куьнин де 
муттыртпайды. 

«Буьгуьн биз Уллы Ата-
лык согысынынъ ветеранла-
рынынъ, тыл куллыкшыла-
рынынъ йигитлиги алдында 
басымызды иемиз. Оьз яша-
вынынъ баалары ман тувган 
ерин коршалаган аьдемлер 
акында эстелик бизим юре-
клеримизде дайым да сакла-

нып тураяк», – деди Рашид 
Шангереев. 

Оннан сонъ шыгып 
соьйлеген Ногай районы-
нынъ Хатын-кызлар сове-
тининъ председатели, ДР 
Ямагат палатасынынъ агза-
сы Асият Манкаева, Ногай 

район Ветеранлар совети-
нинъ председатели Акман-
бет Сангишиев согыстынъ 
баслапкы куьни тынышы-
на турган совет халкынынъ 
яшавын бузганын, алдыда-
гы 1418 куьнлер 27 милли-
он аьдемлердинъ оьмирле-

рин ер астына киргистке-
нин белгилеп, солар бизим 
тарих эстелигимиз кебин-
де несиллерден-несиллерге 
берилип турмага керегине эс 
эттилер. Олар буьгуьнлерде 
де фашизмге карсы эндиги-
си бизим яс ердеслеримиз, 
атайларынынъ йоллары-
на туьсип, Элин коршалав-
да уьйкен эрлик эм баьтир-
лик коьрсетуьвин шайытла-
дылар.

Митингте солай ок 
СВО катнасувшысы, ДНР-
деги Часов Яр калады боса-
тувда ортакшылык эткен 
Рустам Байманбетов оьзи-
нинъ кыска соьзинде россия 
аьскершилери аьлиги заман-
да да аьскершилик антына 
эм атайларынынъ данъклы 
енъуьвине алал экенлерин 
айтып беркитти.

А.Джанибеков атындагы 
орта мектебининъ окувшы-
сы Айзана Шугаипова поэт 
Степан Кадашниковтынъ 
«Согыс ели» деген ятлавын 
аьр кимнинъ коьнъилине 
еткерип окыды.

Митинг катнасувшылары 
ян берген баьтирлерди эскер-
дилер эм эстеликке шешекей 
байламларын салдылар.

М.Юнусов.

Митинг__________________________________________________________________________

Юреклерде дайымга сакланып тураяк

До 30 июня включительно в 
Республике Дагестан предусмо-

Уллы Аталык согысы басланатаган 
куьн, 22-нши июньде, биз алдынгы согыс 
ветеранлары ман бирге солай ок аьлиги 
замандагы согыс спецоперациясынынъ 
катнасувшыларын да эскеремиз. Бу эки 
аьскер несиллерин ортак бир душпаны – 
европа фашизми мен куьреси бирлестире-
ди. СВО катнасувшылары да, 1943-44-нши 
йыллардагы оьз атайлары эм бабаларын-
дай болып, сол бир ок ерлерде согыс аьре-
кетин бардырадылар. Бу эки аьскер несил-
лерининъ согыс аьрекети араларында 80 
йылдан артык заман оьтсе де, алдынгы эм 
аьлиги нацистлердинъ дав ниети сол ок 
кебинде калган: бир куьнасиз балаларды, 
картларды, хатынларды урып оьлтируьв, 
олай дегени савыт-садаксыз аьдемлер мен 
куьрес юритуьв. Соны ман бирге бизим 
россия аьскершилерининъ де оларга кар-
сы явабы туьрленмеген – ол тынышына 
яшайтаган аьдемлерди, Тувган Элин сон-

дай дейвансыз айван кепли намартлардан 
коршалав. 

Биз СВО катнасувшысы Али Бекмур-
заевтинъ тувган атайы – Уллы Аталык 
согысынынъ ветераны Абу Бекмурзаев-
ти бек аьруьв таныйтаган эм сыйлайтаган 
эдик. Абу Куруптурсын увылы 1943-нши 
йылда, 18 ясына толып-толмай, фронтка 

шакыртылган, Сырт Кавказ уьшин согыс-
ларда белсенли ортакшылык эткен эм 
солардынъ бирисинде яраланган. Госпи-
тальде эмленген сонъ, оны эндигиси 
НКВД аьскерлерине йибергенлер эм ол 
оьзининъ фронт йолдаслары ман бирге ол 
замандагы Совет Украина ериндеги Кар-
пат тавлары бойында ерли нацистлер – 
Бандерадынъ ийтлерине карсы согыскан. 
Билгенме экен сол заманда ол, соннан бир 
неше онйыллыклар оьткен сонъ, сол ок 
оьлтирилмеген бандеровшылардынъ тув-
дыклары ман онынъ тувган уныгы Али 
Аскербий увылы согысаягын? Оькиниш-
ке, согыспага туьсти…

Али Бекмурзаев Ногай районынынъ 
Терекли-Мектеб авылында 1993-нши 
йылдынъ 23-нши курал айында тувган. 
Оьзининъ коьп тенълериндей болып, мун-
дагы Кадрия атындагы ортакбилимленди-
руьв мектебинде окыган. Бу окув ошагын 

кутарган сонъ, ол оьзининъ билим оьлше-
мин коьтермеге, оьзине келисли ис орын 
тавып куллык этпеге, уьйленип аьел туьз-
беге суьйген. Сонынъ уьшин Али У.Алиев 
атындагы Карашай-Шеркеш патшалык 
педуниверситетининъ курылыс эм архи-
тектуралык проектлев факультетине окы-
мага туьседи. 

Йогары окув ошагын биткен сонъ, ол 
эндигиси колындагы специалист кагы-
ты ман вахта йорыгы ман ислемеге Сур-
гут каласына йол алады. Мунда бир кесек 
заман куллык эткен сонъ, бажарымлы эм 
куллыксуьер ясты «Магнит» туькенининъ 
директоры этип беркитедилер. Бу ис оры-
нында ол эки йыл аьрекет эткен. Муннан 
сонъ Али Бекмурзаевти етекшилери Пяти-
горск калага савда складлар тармагынынъ 
управляющийи этип йибергенлер. 

Соннан Сургутка кайтып келген сонъ 
Али-ердесимиз РФ Коршаланув мини-
стерствосы ман контракт туьзип, согыс 
спецоперациясы юритилип турган ерге оьз 
ыхтыяры ман кетеди. Ал деп ол Челябинск 
областининъ Чебаркуль каласында орын-
ласкан аьскер боьликлерининъ бирисинде 
куллык этеди. Соннан оны Донецк Халк 
Республикасына йибередилер. Соьйтип 
йигит авылдасымыз бу якларда оьтип тур-
ган согысларда ортакшылык этеди. Мун-
да ол бронетанк аьскерлерининъ «Отваж-
ные» деп аталган штурмовиклер куьбинде 
дав тапшырмаларын толтырган. Бир кай-
наган каты согыс аьсеринде Али Бекмур-
заев укронацистлердинъ танкын бузгыш-
лаган, сол баьтирлигине ол «Йигитлик 
уьшин» медали мен савгаланган. 

Баска бир йол, куьптинъ аьскерши-
лери кезекли дав буйырыгын толтырма-

га бараятканда (олар сыра ман юргенде 
бир-бириннен бир неше метр эректе бара-
дылар) куьптинъ командири анъсыздан 
минага басады. Яв алаты онынъ аягынынъ 
тоьменин юлкып аькетеди. Ол йолдасла-
рыннан коьмек тилеп кышкырады экен. 
Онынъ кышкырыгына биринши болып, 
явдынъ отына карамастан, йигерли кепте 
Али ювырып барады эм командирди арка-
сына салып бизикилерге шыгарады. 

Сонъында йигит авылдасымыз оьзи 
де эки кере яраланып, госпитальлерде 
эмленген. 

Ол эки йылдан артык заман СВО ерин-
де штурмовик болып согысты, сонъында 
оны беспилотниклерди йыйнайтаган эм 
авага ушыртатаган аьскер куьбине йибе-
редилер. Мунда да Али таза намысы ман 
шынты эр кепте куллык этеди. Ол оьзи-
нинъ фронтовик атайынынъ: «Бир кере де, 
кайдай аьллер болса да, оьзинънинъ тут-
кан соьзинънен де, еринънен де тайыспа», 
– деп ога айткан маслагатын аьр дайым да 
эсинде саклады. Соьйтип те энъ ызгы куь-
нине дейим Абу-атайынынъ соьзлерине, 
аьскер антына, оьз халкына эм Аталыгы-
на алал болып калды эм аьскер борышын 
толтырып турган аьсеринде, быйыл 5-нши 
июньде, йигитлерше янын берди. 

Оьлим деген зат оьз-оьзиннен коркы-
нышлы тувыл, эрте болсын, кеш болсын 
биз баьримиз де бу дуныядан кетеекпиз, 
тек буьгуьнлерде бизден куьш-куваты 
кайнаган, аьли де оьз балаларын оьстир-
меге (Алидинъ аьелинде эки баласы кал-
ды), ислемеге эм Кудай бизге берген ялгыз 
бир яшав ман куванмага тийисли (кайтип 
айтсак та, яшавдынъ таьтли вакытлары аз 
тувыл) бизим яс кеделеримиздинъ согыс 
отына кетип йойылувы юрекке авыр тие-
ди. 22-нши июньде – Уллы Аталык согы-
сы басланатаган куьнде биз сол оьткен 
давды, баьри ветеранларды, Абу Куруп-
турсын увылын да, онынъ данъклы уны-
гы Али Аскербий увылын да эскереекпиз. 
Олар бизден кетсе де, баьриси де Тувган 
Элининъ аьскершилери болып калганлар 
эм онынъ тарихинде, баьри данъклы куь-
нлеринде, бизим эсимизде эм исимизде 
оьмирлерге яшайдылар. 

М-А.Ханов.
Суьвретлерде: Абу эм Али Бекмурзаев-

лер.

Аталардынъ йолы ман_________________________________________________________________________________________________

Тувган Элининъ аьскершилери болып калдылар

трена дополнительная выплата для 
граждан, заключающих контракт с 
полком резерва на 1 год и более – 
военнослужащему выплачивается 
единовременные денежные выпла-
ты в размере до 2 900 000 руб.: 

400 000 руб. – федеральная 
выплата, 500 000 руб. – региональ-
ная выплата, 1 500 000 руб. – реги-
ональная выплата (подразделения 
резерва), от 100 000 до 500 000 руб. 
– выплаты от городов и муници-
пальных образований.

Зарплата военнослужащих начи-
нается от 210 тысяч рублей в месяц, 
от 5 200 000 — итого за год, с уче-
том единовременных выплат и зара-
ботной платы.

 Заработная плата – от 210 тысяч 
рублей в месяц. До 300 тысяч рублей 
увеличена единовременная выплата 
добровольцам отряда «Каспий».

Дополнительную информацию 
можно получить в пункте отбора по 
Дагестану: 

8 (989) 484-69-95.

Согыс – аьдемди, онынъ касие-
тин тергев заманы деп айтпага да 
болады.

Тынышлы яшавда биз, оьзимиз-
динъ ишки сезимлеримизди ыслап, 
оьзимиздинъ тербиямыздынъ оьл-
шемине коьре, кырга шыгарып, 
суьлдерлемей коймага да боламыз, 
ама оьлим коьзинъе караган шакта, 
аьдемнинъ шынты касиети тувра 
коьринеди. 

Согыс спецоперациясы, кайсы 
бир баска урыслардай болып, кар-
сылык: тынышлыкты ювыклатув 
уьшин дослык эм яшав оьмирди 
саклар уьшин кыйынлы куьрес…

СВО еринде, алдышылыкта бол-
ган исте, тек эки – бир-бирине яв 
болганлар тувыл, эки философия 
йолыгысы болды деп айтар эдим…

Бизим ердесимиз, ногай миллет-
ли яс аьдем (СВО катнасувшысы, 
аьскерши), бетпе-бет, колында савы-
ты болган яв-кыз бан (укронацист)
расады. Экеви бир-бирине карап 
савытларды тускап, такыйка болжал 
турадылар… 

Согыста аьскерши – хатын ма, 
эр киси ме, баскалыгы йок, ол – 
аьскерши, ама сол аьрекетти эр 
кисилер толтырувына коьз уьйрен-
ген, а хатынды, боьтен де яс аьдем-
ди коьргенде, ердесимнинъ юре-
ги баскаша урады эм ол, языксы-
нув касиети йогары алып, оны оьл-
тирмей, йибермеге токтаскан эди, 
ама онынъ ой-ниети толмады… 
Кыз ойланмай, артына тайган бол-

са, белки, сав калар эди, ама бу ерде 
бир затка да сеним йок  – кыскаяклы 
эр кисидинъ соьзин алмады, оьзин 
оьлимге йолыктырды, онынъ ишин-
де кайдай ой болганы бизге белги-
ли тувыл, соьзлер йок, ойлар болса, 
авада …

Эр киси болса, оьзининъ ойы 
ман Амина ман боьлискен:

– Бек кыйын аьлде болдым, 
кыскаяклыга караганда, онынъ 
колындагы савытын коьргенде, 
яным авырыды, эм «бу ша сенинъ 
аьрекетинъ тувыл эди, сен яшавды 
бардырар уьшин, янъы ян эндируьв-
ге яратылгансынъ ша» деп ойладым, 
ога бир зыян да келтирмей, йибер-
меге аьзир эдим.., –  деген ол.   

Ой-токтас: яс эр кисидинъ 
басында аьвелгиден белгили зат – 
кыскаяклы яшав оьмирди барды-
рувшы, оьлимди токтатпага бола-
таган (тав халкларда явлык таслап, 
урысларды токтатувшы аьдет те 
бар), ол – кыскаяклы, согыс аявсыз 
шалып келетаган «аьдемлик оьрке-
нин» оьрлендирмеге борышлы. 

Болган исте эр кисидинъ язык-
сынувына яв кыскаяклыдынъ явабы 
каты – коьзлери кан басып, карсы 
турган аьскершидинъ янын алмага 
аьзир эди. Онда кетпеге мырсат бар 
болган болса да, ол кетпеди. Неге? 

Белки онынъ алдында россиян-
лы аьскершиди оьлтирмеге борыш 
салынган болгандыр, яде болса, 
элинде юритилетаган пропаганда 
каны ман янына синъгендир, белки, 

ога яв аьскершидинъ саваплыгына 
ынанмагандыр…

Эки аьдемнинъ карсылыгын 
уьшинши аьскерши де коьрип 
туры эди. Ол да бизим ердесимиз – 
мусылман динин тутувшы аьскер-
ши, ол эткен исин тувра деп санайды 
эм йигерли кепте «Меники дурыс» 
дейди. Ол савытын тускап турмады, 
явга каратып атты…

Онынъ ойы авыр болса да, 
дурыс – «эгер аьли мен оны урма-
сам, ол мени урмага болады». Аьли-
ги заманда сол эди казгын (окоп) 
законы да, аьр бир шакырым ерди 
алув – аьдем яшавынынъ баасы. 

Бу ерде кавыфлыкты ол коьрди 
эм кыскаяклыдынъ алдын ол був-
ды…

Бу ерде куьнали ким: меним 
ердесим ме, тынышлыкты куьт-
кен яде болса, савыт (курок) баскан 
аьскерши ме? Соравга явап табув 
кыйын – сол согыста болатаган 
аьллер эм аьдемликти суьюв карыс-
лыгы арасында.

Уллы Аталык согысында совет 
аьскершидинъ немец балады каза-
дан куткарувына салынган эстелик 
те – согыстынъ тамамынынъ белги-
си. Сол тувыл ма эс деген, не уьшин 
согыслардынъ болатаганы. Дуныя-
ды кайдай кавыфлыктан да куткара-
дылар, ол явды кырар уьшин тувыл, 
элде тынышлык уьшин!

Саваплык болса, нызамнынъ 
йогары дережели енъуьви, соны 
штурм ман алып болмайсынъ. Ама 

баска як та бар – заман акыйкатлы-
гы…   

Казгында болса, сенинъ тувра 
коьзинъе савыт тускалса, а сенинъ 
борышынъ – кайдай баа ман болса 
да, артка кайтув, бу ерде заман эм 
тезлик коьп зат акында айтады эм, яв 
да коьмекке карап созылган колынъ-
ды алмаса, сенде сайлам йок. 

Болган иске туьбиннен ойланып 
карайман: эки аьскерши, эки каси-
ет, бириншисинде языксынув йога-
ры алды (коьринеди коьзге), экин-
шиси де каты касиетли деп айтпас 
эдим, неге десе ол аьлди коьрип тур-
ган болса да, яв кызды оьлтирмеге 
ювырмады, бираз заман берди, сай-
лавды ол (кыз) оьзи этти. 

Белгилеп озайым, биз коьпмил-
летли республикада яшаймыз, бир-
биримизге ярдамга келуьв, коьмек 
этуьв кыйынлык тувдырмайды. Бу 
ерде экинши аьскерши согыстынъ 
каарлы законын толтырды…

Аьли мен сизге билдиретаганым 
тек СВО-да тувыл, кайсы урыска да 
келисли болмаса да, акыйкатлыгы. 
(Биревлер – согыста саваплык бола-
ма, боьтен де яв ман катнаста, деп 

айтпага да болар).
СВО еринде, кайсы согысларда 

да дослык касиетине орын табыла-
ды. Сонынъ акында коьп кере РФ 
Президенти де айтып турады. 

– Биз Аталыгымыз уьшин, сон-
дагы тынышлык уьшин куьресемиз, 
бир-биримиздинъ артымызды яба-
мыз, керек болса, яшав оьмирди де 
бермеге разымыз, – деп айтылата-
ган аьскершилердинъ соьзлерин де 
эситкенмен… 

Бар аьдемлер, бизим ердесимиз-
дей болып, явга языгы ийигенлер 
де… 

Ол кыйынлы аьлде де юмсак 
юрекли инсан болып калды. Онынъ 
аьдем яшавын куткарув уьшин сал-
ган кыйыны акланмаса да, оьки-
нишли тувыл. 

Онынъ эткен иси –аьдемшилик 
бар болса, согыста да ол йойыл-
майды. Эгер биз сол аьдемшили-
гимизди йойсак, тек согыс майдан-
да тувыл, яны тоьримизде де енъ-
илмеге болармыз. Ян болса, кайдай 
оьлшемли ер кесегиннен де баалы 
зат…

Галима Курганова.

аьдем касиетлигининъ ийги белгиси_____________________________________________________________________________

             Саваплык яде демби ме: 
            дав майданда эки акыйкатлык

Ой. Аьдем эсине келетаган бир аьлемет зат: бирерде сени суьйиндиреди, бир ерлерде зарарын 
бермеге де болады. Бир ой баскады да тувдырмага болады… 

Айтпага суьетаганым сол, мага бу макалады язбага ой таныс кыскаяклы Амина ман хабарласу-
вымнан сонъ келди. Хабар яшав акында, аьлиги заманда элимизде бек актуальли тема – СВО ерин-
де болган аян ис акында эди, онда катнасатаган ясларымыздынъ бактылары аьр кайсымызга да 
кызыклы эм маьнели.  Амина мага оьзининъ бир танысы, оны ман болган ис акында хабарлады. 
Экевимиз де коьзясларымызды да суьрттик…

22 июнь – кайгыга, баьтирликке эм ян 
авырувга толган куьн. Бу куьн миллион-
лаган яшавларды кыскарткан, элимиздинъ 
аьдемлерининъ юреклеринде бир де битпес 
яра эм ыз калдырган Уллы Аталык согысы 
басланган. 1418 куьнге созылган бу кавга. 
Онынъ акында эсти дайымларга саклав – 
бизим борыш. Аталыгын коршалаган, элин-
де яде ят ерде янын берген аьр бир аьскер-
шидинъ аты белгили болмага тийисли. 

Эстеликли куьнге багысланып, А-Х.
Джанибеков атындагы мектебиндеги язгы 
лагеринде линейка уйгынланды. Шара Рос-
сия гимни мен басланды, сонъ лагерьдинъ 
баьри отрядларынынъ балалары, янлары 
курман болган аьскершилердинъ эстели-
гине сый этип, бир такыйка уьндемей ток-
тадылар. Оннан сонъ баьрине де белгили 
Юрий Левитаннынъ, Уллы Аталык согысы 
басланганын билдирген, сеси йыйылганлар-
ды ойлары ман 1941-нши йылдынъ кайгылы 
танъына коьширди.

Шара юритуьвши окувшылар Малика 
Алимгереева эм Эмир Каракаев бу эстелик-
ли куьнлерди эсте саклав бек маьнели экенин 
белгиледилер. Аманламада балалар согыс, 
эрклик, баьтирлик акында ятлавлар яттан 
айттылар. Олардынъ аьр бириси сол кайгы-
лы куьнлердинъ ян авырувын оьз юреклерин-
нен оьткергенлей, шалысып, йыйылганларды 
сукландырдылар. Сумайя Нукаева анадынъ 

акында балладады окыды, анадынъ юреги 
йыллар оьтсе де, авырыйды, заман ман онынъ 
ярасы битпейди. Анадынъ ян авырувын сыды-
ралар ман сездирип болган кызалак, йыйыл-
ганлардынъ коьзясларын суьрттирди. Амира 
Исмаилова Муса Джалильдинъ «Чулочки», 
София Мамаева «Победный Май», Айзана 
Шугаипова «Ветер войны» ятлавларын аьр 

биревдинъ ян сезимлерин козгап окыдылар. 
Линейкадынъ оьзеги болды «Орлята 

России» отрядынынъ кызларынынъ бию-
ви. Олар уллы шаир Расул Гамзатовтынъ 
соьзлерине язылган «Турналар» йыры ман 
ярасык биюв коьрсеттилер. Ап-ак кийимлер 
кийген кызлар аьскершилердинъ янларын 
коькке аькеткен турналарды коьрсеттилер. 

Кайгылы куьнге багысланган линейка 
бек ийги аьлде оьтти, балалардынъ соьй-
тип шалысувы, яваплылы каравы олардынъ 
тарихимизге, янын берген аьскершилердинъ 
эм баьри баьтирлердинъ эстелигине уьйкен 
сый этуьвин коьрсетти. 

Нурият Кожаева.
        Суьвретте: кызлар бийиген мезгил.

Эстелик куьни__________________________________________________________________________________________________________

Уллы казадынъ эм халк эрклигининъ белгиси

Наркотиклер. Ызгы 
заманларда коьп кере эси-
тилетаган соьз болды. Сол 
тек бизим республикамыз-
да тувыл, савлай Европада 
да бек актуальли кулланы-
латаган зарарлы алат бола-
ды десек те, ялган болмаса 
да ярайды.  Наркомания ман 
кайтип куьрес юритилета-
ган болса да, ол йылдан-
йылга, кайда сизге, куьннен-
куьнге деп те айтпага бола-
ды, яслар арасында ярык 
тезлиги мен яйыла береди. 
Сол санда бизим ямагаты-
мыз да бар. Яслардынъ нар-
котиклер мен пайдаланувы 
– ямагатшылыгымыздынъ 
маьнели маьселелерининъ 
бириси. Наркотиклер мен 
пайдаланатаганлар динди 
де, эр – хатын экенлерин де 
мутадылар.

Республикамыздынъ 
йогары власть органларын-
да бу тема уьстинде аз соьй-
ленмейди, алдын шалув 
ислер акында да айтылады. 
Узак кетпеге керек тувыл, 
бизим Ногай район бойын-
ша ОВД куллыкшылары 
ман да сол тема бойынша 
акциялар юритилип, мек-
теблерде окувшылар ман 
йолыгыслар оьткерилип, 
сонынъ зарары акында ай 
сайын айтылады. Айтпага, 
«Каерде оьлим сатадылар, 
билдиринъиз», «Сенинъ 
занъ согувынъ биревдинъ 
яшавын куткарар!» эм сон-
дай баскалар, сол шаралар-
дынъ оьтуьви акында газе-
тамыздынъ бетлеринде 
РОВД куллыкшыларынынъ 
макалалары да баспаланып 
турадылар. 

Наркомания кыянатшы-
лыктынъ, эзиетлевдинъ де 
оьсуьвине амаллар бере-
ди, аьдемликти оьлим-
ге аькеледи, эмленмейта-
ган туьрли авырувлардынъ 
яйылувына себеплик эте-
ди. Мысалга, республика-
мызды алып карасак, ВИЧ-
инфицированный аьдемлер-
динъ саны наркотиклерди 
кулланганнан саялы оьсип 
турады.  

Савлай Россияда нар-
комания ман куьрес бел-
сен юритиледи. Сол санда 
бизим Дагестан Республи-
камызда да, тувган еримиз-
де де, бола болганлы нар-
комания ман куьрес юри-
туьв уьшин наркотиклерге 
карсы комиссиялар туьзи-
ледилер, соны республика-
дынъ йогары власть орган-
лары етекшилейди. Сога да 
карамастан, бизим респу-
бликамызда аьллер ийги-
лерден тувыл. Туьрли баспа 
органларынынъ бетлеринде 
шыгатаган макалалар нар-
команлардынъ саны оьсуьв-
ден баскалай, туьсуьви 
акында айтпайдылар.

Ден савлыкты саклав 
тармагынынъ наркотик-
ли алатлар ман байланыс-
лы боьлик ваькиллерининъ 
билдируьвлерине коьре, 
буьгуьнлерде айлак коьп 
аьдемлер эмленуьв алады-

лар, ясырынып юретаганлар 
саны оннан да коьп бола-
ды, солардынъ санында бек 
коьп ясы етпегенлер бар.

 Ямагат арасында айтыл-
ганлай, хатын-кызлар да (25 
яска толмаганлар) наркоти-
клерди тасув ман каьр шеге-
дилер, кулланатаганлар да 
аз тувыл. Менимше, соны 
ман байланыслы ден сав-
лыгы болмаган балалар да 
тувадылар, бала оьлими де 
оьседи. (Бизим республика-
мызда бала оьлими, эл мен 
тенълестиргенде, йогары 
дережеде болмаса да, бар).  

Россия наркологлары-
нынъ илми-тергев инсти-
тутынынъ статистикалык 
билдируьвлерине коьре, 
наркотиклер кулланатаган 
балалардынъ яслары 14-15 
яска келеди. 7-нши-11-нши 
класслардынъ балалары 
ишинде наркоман балалар-
дынъ саны бир неше кереге 
йылдан-йылга оьседи.

Дагестан патшалык нар-
котергев управлениесининъ 
билдируьвине коьре, нарко-
тиклерди кенъ яйылдырув-
да балалар катнасатаганы 
да орын табады.

Алдынгы йылларда нар-
котиклерди яслар 20 ясла-
рыннан оьткеннен сонъ 
кулланатаган болган болса, 
буьгуьнлерде 12-14 яс «тий-
исли норма» деп саналады. 
Ызгы 20 йыл ишинде нар-
котиклерден оьлетаганлар 
саны айлак куьшли оьскен. 
Мектеб окувшыларынынъ 
70% проценти яшавын-
да, бир кере болса да, нар-
котиклер мен пайдаланып 
караганлар. Наркотиклер 

сататаганлар баслап бала-
ларга тегин берип, оларды 
аьвликтиредилер, сонъ сол 
зарарлы алатсыз яшап бол-
майтаган этедилер. Дуры-
сын айтканда, мектеблер 
аркалы наркомания ясара-
ды. Бир-эки йыллар артта 
бизим ногай еримизде де 
сондай аьллер болады деген 
хабарлар шыгып юрди. Тек 
коьргеним йок, эситкеним 
бар. Аьли айткан соьзинъ-
ди ыспатла десе, явабым 
йок. Ама соны эткен аьдем, 
оьзининъ балалары да бары 
акында мутпасын. «Арт-
ка не тасласанъ, алдынъ-
да сонынъ каьрин шегер-
синъ»,– деген соьз бар хал-
кымда, сога коьре саклык 
бек керек зат, сынавга кал-
мага суьймесенъ. Эсинъиз-
де болсын.

Наркомания терроризм 
мен бирге кол ысласып 
барады. Наркоманлар акша 
уьшин бир иркуьвсиз кара-
клар сыраларына киреди-
лер.

Наркомания ман куь-
рес кыска болжалга болма-
га керек тувыл, куьн сайын 
биз савлай ямагатымыз бан 
сол зарар ман куьрес юри-
тип турмага керекпиз. Нар-
комания йок болмас, эгер 
сатувшылар, кенъ яйылды-
рувшылар, сол аркалы бай-
ымага суьетаганлар эслерин 
йыйып, кир ислерин кой-
маса. Саклайык яс несил-
ди, олар – бизим келеекте-
гимиз.

Г.Курганова,
 «Шоьл тавысы» респу-

бликалык газетасынынъ 
боьлик редакторы.

26-ншы июнь – Наркомания ман куьрес юритуьвдинъ 
Халклар ара куьни_______________________________________________________

Саклайык яс несилди, 
олар – бизим келеектегимиз

Тамбыз айынынъ ызгы куьнле-
ринде Россияда яслардынъ уьстинли-
клерине, ямагат яшавда катнасувы-
на багысланган байрам белгиленеди. 
Кайбиримиз ясларга сенемиз, олар-
дынъ колларында Россиядынъ онъай-
лы эм ийги яшавы, онынъ келеекте-
гиси. Талаплы ясларымыз коьп. Сол 
несилдинъ ваькили, Ногай районы-
нынъ Карасу авылында тувып-оьскен 
кызымыз Альвида Аруновадынъ 
акында буьгуьнги хабарым. 

Альвида мектебте окыйтаган йыл-
лардан алып оьзин окымыслы, тала-
плы этип коьрсетип келеятыр. Мек-
тебтинъ ямагат яшавында белсен кат-
наскан, коьплеген олимпиадаларда, 
район, республикалык, Савлайрос-
сиялык конкурсларда катнасып, бар-
гылы орынлар алатаган эди Альвида 
– «Талапларга бай бизим Дагестан», 
«Тири классика», «Келеекке абыт» эм 
сондай баска. 2019-ншы йылда Аль-
вида Арунова ятлав яттан окувшылар-
дынъ съездинде делегат болган. 

Оьз яшавын Альвида мектебти 

битирген сонъ медицина тармагы ман 
байланыстырмага токтасты. 

– Кишкей заманнан алып мен меди-
циналык куллыкшы болмага суьета-
ган эдим. Аьдемлердинъ авырувларын 
эмлемеге, оларга оьз исим мен пайда 
аькелмеге – меним бас ниетим. Инсан-
лардынъ ден савлыгын саклав, олар-

дынъ яшавын куткарув – эмлевши-
динъ биринши борышы, – деп айтады 
Альвида сайлаган кесписи акында. 

2023-нши йыл Альвида Кисло-
водск каласына медициналык коллед-
жине окымага туьседи эм бу куьнлер-
де окувын уьстинликли битиреди.

Колледжде окыган йылларда да 
Альвида баьри шараларда да катна-
скан. Сол йыллардынъ ишинде хал-
клар ара «Фельдшердинъ исинде тез-
лик ярдамы: теориядан аьрекетке дей-
им» онлайн-олимпиадасында бирин-
ши орынга тийисли болган. Солай ок 
Альвида «Диагност-2026» Савлай-
россиялык олимпиадасында биринши 
орынды алган. 

Альвида Арунова тезден колына 
медициналык куллыкшысынынъ шай-
ытламасын алаяк. Биз оны яслар куьни 
мен кутлап, келеекте оьз алдына сал-
ган мыратлары толганын, элимиздинъ, 
халкымыздынъ данъклы кызы болга-
нын йораймыз.

Г.Бекмуратова.
                 Суьвретте: А.Арунова.

Яйдынъ биринши айы 
тарихке айланып турады. Соны 
ман бирге ярым йылга «Шоьл 
тавысы» газетасына язылув 
кампаниясы да битти. Сол куь-
нлер бизге, газета куллыкшы-
ларына, кыйынлы оьтеди деп 
айтсам, бир зат та айтпагандай. 
Аьр бир экземплярга язылувды 
биз согысув ман аламыз. Кашан 
да, бар сондай патриотлар, олар 
бир соьзсиз юзлеген экземляр-
ларга языладылар. Оларды биз 
атлары ман айтамыз. Болса да, 
йыллап язылмайтаган, борышка 
язылып, йыллап акшасын тоьле-
мейтаганлардынъ атын атамага 
суьймеймен, ама олар оьзлерин 
танып, бир кишкей сама уялар 
деп сенемен.

Ногай тилин саклав ниет пен 
куллык этилинмейди деп айтып 
болмайман, мектеблер, китап-
ханалар, ногай телевидениеси, 
ана тилинде шыгатаган журнал-
лар, газеталар бир ниет пен кул-
лык этедилер. Тек сол исимизди 
ногай халкымыз коьтергишле-
мегенине юрек авырымай бол-
майды. 

Не шаклы язылув кампани-
ясы юрсе, сол шаклы биз оьзи-
миздинъ акында не де эситип 
каламыз. «Сизинъ газетанъызды 
ким окыйды ий?» деп селекеле-
генлер да бар. Ашув тувыл ма? 
Бар окыйтаганлар, бир арыпты 
да йибермей окыйтаган окув-
шыларымыз да бар. «Газетага 
язылув юреди» деп тел соксак, 
«тиленшилер», «куьштен язды-
расыз» деген соьзлер де эситип 
каламыз. Янъыларда бир ис йол-
дасым районымыздынъ учреж-
дениесининъ куллыкшысына 
сондай сорав ман тел соккан 
эди. «Яздыртпайды ша бизди 
етекшимиз», – деген соьзлерди 
баьримиз де эситип калдык. Тек 
анъламадык, «яздыртпайды» 
деген соьздинъ маьнеси калай 
экенин. Кол басып, «Шоьл тавы-
сы» газетасына язылманъыз» 
деп буйырык шыгарганма экен? 
Яде болса, язылып бир каранъ-
ыз, куллыктан тайдырарман 
деп айтканма экен? Мага коьре, 
сенинъ язылмага аваслыгынъ 
бар болса, ким буршав берип 
болады. Оьзлери ше газетадынъ 
бетлериннен туьспейдилер. Сол 
да аьруьв ше, уьстинликлер бол-
са да, маьселелер болса да, биз 
аьр бир организациядынъ акын-
да газетамыздынъ бетлеринде 
ярасык этип, суьвретлер салып, 
шыгарамыз. 

Ногайда ата-бабадан калган 
аьр бир соьздинъ маьнеси бар. 
«Аьр шунъкырда бир Алла» 
деген соьзлер де ойланмай 
айтылмаган. Учреждениелер-
ди яздыратаган аьдемлер де бар 
организацияларда. «Эслерине 
сала койынъызтагы» деп тиле-
сенъ, сени мен «дос-кыймас» 
болып юрген танысынъ да кыя-
мат болады. «Мен баьрисине де 
токтаслар йибергенмен» деп, тап 

бир такка минген патша кимик, 
сесин де, юзин де туьрлендире-
ди. Янъыларда танысыма тиле-
дим, ол ислейтаган организа-
цияда газетага язылув акында 
бир соьз айттагы деп. «Ол кый-
ын зат, тегаран языладылар ша» 
деп яваплады танысым. Сейирге 
каламан сондай соьзлерден. 

Ярым йылга бир экземпляр-
дынъ баасы 168 маьнет акша. 
Соны кайбиримиз де мойны-
мызга алып боламыз. Тек анъ-
лап болмайман, газетамыз-
га язылмайтаганлар бакылшы-
лык этедилер ме яде 168 маьнет 
акшады кызганадылар ма экен? 
168 маьнетке не зат алмага бола-
ды. Бир стакан кофединъ баасы 
аз деген 200 маьнет. Биз алты 
айдынъ ишинде бир куьн кофе 
ишпесек, сол кери калган акша-
га ана тилимизде шыгатаган 
сынъар газетамызга язылсак, 
соннан кимге зарар болар экен? 
Неше маьнет акша да неше 
ерде де шыгарамыз. Ярым йыл-
да бир савлай халкымыздынъ 
акында язатаган газетамызга да 
маьне берейик. Соьйтип, ногай 
деген атымызды коьтерейик деп 
шакыраман, сыйлы окувшыла-
рым, сизди. 

Макаламды окыганлар 
«бирев де язылмайды экен ана 
тилимизде баспаланатаган газе-
тамызга» деп ойламасынлар. 
Неше йыллардан бери бизим 
алал досларымыз болып, газета-
мызды коьтергишлеп келетаган-
ларга оьз разылыгымызды бил-
диремиз. 

Биз каерде де халкымыздынъ 
бай тарихи мен оьктемсиймиз, 
«мен ногай» деп коькирегимизге 
урып, мактанамыз. Тек буьгуь-
нлерде кайбиримизге де аьвел-
гимиз бен мактанувды бираз 
аста этип, аьлигиде оьз ислери-
миз бен, ана тилимизди коьтер-
гишлевимиз бен келеектегимиз-
де ногай халкымыз оьрленсин, 
ана тилинде яс несил соьйлесин 
деп ислев керекпиз. Сол ислер-
динъ бириси – тувган тилинде 
шыгатаган журналларымызды, 
газеталарымызды коьтергиш-
лев. Кыйын ак алганда, соннан 
168 маьнетин кери салып, «мен 
язылмасам, ким язылсын» деген 
ой ман Терекли-Мектеб авылы-
мыздынъ ярасыклы шешекей-
лер мен яйнаган баьрисине де 
белгили Баьтирлер Аллеясын-
да орынласкан «Шоьл тавы-
сы» редакциясынынъ меканына 
келип, язылсанъыз, сизинъ ийги 
ислеринъиз биревге коьп болар 
эди. 

Биз коьпмиллетли Россия 
элинде яшаймыз. Сол ярасык 
туьрли туьсли курткашыктынъ 
туьслери мен бизим ярасык, 
шебер тилли ногай тилимиз де 
яйнасын. Тек сол заман тилимиз 
де, халкымыз да сакланар. 

Г.Бекмуратова,
Россия Журналистлер сою-

зынынъ агзасы.

Язылув кампаниясынынъ 
ызлары ман______________________________

Сынъар 
газетамызды 

коьтергишлейик

27-нши июнь – Россияда яслар куьни___________________________________

Аьрекети – Элимиздинъ 
оьрленуьвине

Янъыларда математика саба-
гыннан республика бойынша 
5–6-ншы класс окувшылары-
на П.Л.Чебышёв атындагы XV 
олимпиададынъ регионлар ара 
кезеги уйгынланып озды. Рос-
сия мектеблерининъ окувшыла-
ры сондай базласувларда ети-
мисли тамамлары ман йыйы 
баскаланып келедилер. Айтпа-
га, сол билимлендируьв шара-
да Тарумов районынынъ Ново-
Дмитриевка авыл орта мекте-
бининъ 6-ншы класс окувшы-
сы Амин Нукаев П.Л.Чебышёв 
атындагы олимпиададынъ баргы 
иеси болды. 

Амин Нукаев математика 
бойынша илмиси мен кызык-
сынган талаплы саьбийлерди 
аянлайтаган олимпиададынъ 
баьри кезеклерин де оьткен. Сол 
олимпиада бир неше кезектен 
туьзилген эди. Айтпага, окувшы-
лар баслап мектеб, оннан сонъ, 
муниципаллык, регион бойынша 
эм тамамында финал кезеклерин 
оьттилер. Амин сол кезеклер-
динъ савлайын да оьтип, терен 
билимлерин коьрсетип, матема-
тика сабагыннан кыйын эсапла-
рын шешип, йогары тамамла-
рын коьрсетти. Сонъгы тамам-
лав кезегинде яс баргы иелери-
нинъ санына кирди. Аминнинъ 
уьстинлигинде онынъ оьзининъ 
тек тиресуьвлигиннен, шалы-
скырлыгыннан баска, Ново-
Дмитриевка авыл орта мектеби-
нинъ ис коллективининъ бирге-
лес аьрекетлеви де, Нукаевлер-
динъ аьелининъ коьтергишле-
ви де маьнели орынды тутты. 
Аминнинъ ата-анасы увылы-
нынъ кызыксынувын коьтергиш-
леп, ога анъ-акыл яктан оьрле-
нип барувына баьри ийги аьлле-
рин де туьзип келдилер. Ястынъ 
П.Л.Чебышев атындагы олимпи-
адада енъуьви Аминнинъ алдын-
да янъы амаллар ашады: айтпа-

га, окувшы яста математика окув 
сабагы бойынша йогары дере-
жели базласувларында ортак-
шылык этпеге, талаплы балалар 
уьшин билимлендируьв орталы-
кларында катнаспага, математи-
ка окув сабагын келеекте терен 
уьйренмеге эп бар. Сол уьстин-
лик ога келеектеги етисуьвлер 
йолында маьнели абыт болаягы-
на соьз йок.

Аминнинъ етимиси онынъ 
окув йолдасларын билимге 
ымтылысын оьстирмеге коь-
нъиллендиреди. Буьгуьнлерде 
сол енъуьв илмиге суьйим, мыра-
дынъа ымтылыс, тиресуьвлик  – 
ол туьрли интеллектуаллык май-
данларында етимиске аькелета-
ганы акында ашык коьрсетти. 

Биз де Аминге келеекте де 
бийик етимислерин, математика 
окув сабагы дуныясында кызы-
клы эсапларын, туьрли ашылув-
ларын йораймыз. Йолынъ етими-
ске дайым ашык болсын, Амин! 

Г.Нурдинова.
Суьвретте: енъуьвши Амин 

Нукаев.

Янъыларда Кизляр районынынъ 
Южное авылында согыс спецопера-
ция барысында йигитлерше ян бер-
ген Валех Эминовтынъ эстелиги 
оьмирлетилди. Шарада Кизляр рай-
он администрациясынынъ аькимба-
сынынъ орынбасары Мурад Баган-
дов, «Южное» авылыннан админи-
страция куллыкшысы Даян Исаев, 
аьскершидинъ аьели, окытувшылар 
эм окувшылар ортакшылык этти-
лер. Мемориаллык тактасын ашпа-
га аьскерши Валех Эминовтынъ 
анасы эм онынъ ян косагына ыхты-
яр берилди. Сондай шара Рыбалко 
авылында да озды. Онда йыйылган-
лар Нажмудин Магомедовтынъ эсте-
лигине сый эттилер. Эстелик такта-
сын ашувга Кизляр район админи-
страциясынынъ аькимбасынынъ 
орынбасары Мурад Багандов эм 
аьскершидинъ ювыклары йыйыл-
ган эдилер. Мемориаллык такта-
сы ашылганнан сонъ, йыйылганлар 
ян берген аьскершидинъ эстелигин 
бир такыйка уьндемей турувлары 
ман эскердилер. Хуцеевка авыл мек-
тебинде де алдына салынган боры-
шын толтырувда яны курман бол-
ган мектеб выпускниги Саидахмед 
Магомедовтынъ йигитлигин оьмир-
леттилер. Шарадынъ барысында 
район администрациясынынъ ваь-
киллери, сонынъ ишинде, мада-
ният эм спорт боьлик етекшиси-
нинъ исин кесек заманга юритуьв-
ши Анастасия Куц, Яснополянский 
авыл администрациясынынъ аьким-
басы Шамиль Хажаров, баьтирдинъ 
кардаш-тувганлары, окытувшылар, 
ис коллективи эм окувшылар кат-
настылар. Мемориаллык тактасын 
ашпага Саидахмедтинъ атасына эм 
Анастасия Куцка ыхтыяр берилди. 

Бондареновка авыл орта мекте-
бинде эткен йигитлиги оьмирлерге 
эстелик болып яшаяк ерли яшавшы-
сы Гадислан Гаджиевтинъ эстелиги-
не де мемориаллык тактасы ашыл-
ды. Шарадынъ барысында Анаста-
сия Куц эм Косякино авыл админи-

страциясынынъ аькимбасы Татьяна 
Галушкина, аьскершидинъ кардаш-
ювыклары эм мектеб ямагаты кат-
настылар. Мемориаллык тактасын 
баьтирдинъ увылы Магомед Гаджи-
ев ашты. Оннан сонъ йыйылганлар 
ян берген йигиттинъ эстелигин бир 
такыйка уьндемей турувлары ман 
эскердилер эм шешекей байламла-
рын салдылар. 

Кизляр районынынъ Тушилов-
ка авылынынъ ортак билимлен-
дируьв мектебинде де СВО юрген 
ерде аьскершилик борышын толты-
рувда яны курман болган Александр 
Ковалевтынъ эстелигине де мемо-
риаллык тактасы ашылды. Рай-
он администрация аькимбасынынъ 
биринши орынбасары Тимур Гаир-
беков, Тушиловка авыл аькимба-
сы Наталья Гигалаева, баьтирдинъ 
кардаш-тувганлары, окытувшылар 
эм окувшылар ердесининъ эстели-
гин бир такыйка уьндемей турувла-
ры ман эскерип, гуьл байламларын 
салдылар. Заречное авыл мекте-

бинде де Арлан Эминовтынъ эсте-
лиги оьмирлетилди. Мемориаллык 
тактадынъ ашылувы район адми-
нистрация аькимбасынынъ коьмек-
шиси Амирхан Даитбеговтынъ эм 
баьтирдинъ анасынынъ катнасу-
вы ман озды. Баьтирдинъ кардаш-
тувганлары, мектеб ваькиллери эм 
окувшылар эстелик тактады ашып, 
ян берген баьтирдинъ эстелигин бир 
такыйка уьндемей турувлары ман 
эскердилер. 

Солай болып, Александрия авыл 
орта мектебинде де согыс спецопе-
рация барысында яны курман бол-
ган Ибрагим Абдулкеримовтынъ 
эстелигине де мемориаллык такта-
сы ашылды. Шарада район адми-
нистрация куллыкшысы Амир-
хан Даитбегов, Александрия авыл 
аькимбасынынъ ис аьрекетин кесек 
заманга юритуьвши Гамзат Гаджи-
ев эм баьтирдинъ аьели ортакшы-
лык эттилер. 

Э.Кожаева.
  Суьвретте: шарадан коьринис.

Янъыларда Кизляр 
районынынъ эм Кизляр, 
Южно- Сухокумск калалар 
бойынша военкоматын-
да аьскер сырасына йол-
ланган ясларды озгарды-
лар. Йылы йорав соьзле-
рин ясларга Кизляр район 
администрация аькимба-
сынынъ биринши орын-
басары Тимур Гаирбеков, 
район аькимбасынынъ 
коррупцияга карсы аьре-
кет этуьв бойынша коь-
мекшиси Амирхан Даит-
бегов, аьскер комисса-
ры Рамазан Курамагоме-
дов, «1999-ншы йыл опол-
чение ветеранларынынъ 
союзы» ДРОО-нынъ вице-
премьери Ахмедпаша 
Амирилаев, баска болып, 
эр борышын толтырма-
га йолланган яслардынъ 
кардаш-тувганлары айтып 
кеттилер. Олар ясларга 
оьз борышын тийисли тол-

тырып, пайдалы аьскер 
кеспилерине уьйренип, 
баьри яктан да беркип, 
тувган эм оьскен якларына 
аман-эсен кайтканларын 
йорадылар. 

Солай болып, байрам-

ды анъ алатында ойнав-
шы  Хайбула Хайбула-
ев эм вокал  йырлавшы-
сы Патимат Магомедова 
ярык оьнерлери мен яра-
сыкладылар. Кизляр рай-
онынынъ сыйлы гражда-

нин, меценат Газимаго-
мед Газимагомедов баь-
ри конакларды да даьмли 
плов пан сыйлады.

Срочный службага йол-
ланган ясларга сол шатлы-
клы шарады Кизляр райо-

нында «Память гор» яма-
гат организациядынъ кура-
торы Халимат Кадиалиева 
аьзирледи. 

Шарадан сонъ, аьскер 
сырасына йолланган яслар 
келеекте аьскер боьликле-

ри бойынша уьлестири-
леек йыйылыс пунктына 
йолландылар. 

Г.Нурдинова.
Суьвретте: ясларды эр 

борышын толтырмага йол-
га салув мезгили.

Кизляр районы__________________________________________________________

Баьтирлер атлары оьмирлетилди
Билимлендируьв_________________________

Окувшыдынъ етимиси

Элин коршалавшылар_________________________________________________________________________________________________

Эр борышын толтыраяклар

(Басы 23-нши номерде)
Ханнынъ ордасы, бизге коь-

ре, бир неше ордаларды бириктир-
ген: онынъ хатынларынынъ орда-
шатырлары олардынъ аьдемлери 
мен, саклавшылары ман эм хан-
нынъ оьзининъ орда-сарайы ман эм 
онынъ ишки тоьгереги мен.

«Эм олар токтаган вакытта 
биринши хатын куьнбатар бетте 
оьзининъ азбарын курады, оннан 
сонъ баскалары тоьгерек тизили-
сип ерлеседи, эм сол кепте ызгы 
хатын куьнтувар бетте ерлескен 
болады. Эки хатынлар азбарлары 
арасы аткан тастынъ узынлыгын-
дай болады. Соны ман, бир бай 
Маолдынъ (монгол) азбары уьйкен 
каладай болып коьринеди, тек онда 
бек аз эр кисилер болар», – деп суь-
вретлейди ордады белгили элгезер 
Гильом де Рубрук.

Оннан баска, коьресинъ, орда-
га коьлем коьшуьв межигитлер эм 
уйгынлыклар киретаган болган. 
Ордага онынъ ызыннан юрип бара-
ятырган саьвдегерлер эм оьнерши-
лер ябысып оьсе бередилер. Сол 
затларды эм онынъ ишиндеги база-
рын коьрген замандасларга оны 
кала ман тенълестирмеге себеп бер-
ген. Г.Рубрук баска ерде булай деп 
язган: «Сонъ, эртенъликте биз Ска-
тайдынъ толган отав тиелген арба-
лары ман йолыктык, эм мага карсы 
уьйкен кала коьшип келеятырган-
дай болды». XIII оьмирде Иранда 
«орда базар» деген соьз биригуь-
ви бар эди, олай дегеним, коьшпели 
кала – орда.

Ханнынъ коьшпели шатырлы 
ордасында тек аьскерлер эм аьскер 
етекшилери болмай, сарай ишки-
лик эм бажарувшылык ис орын-
ларды бийлеген тоьрелер де (ари-
стократия) болган. Беркединъ орда-
сына Мысыр элшилерининъ келуь-
виннен тура язып, араб булакла-
ры (ан-Нувейри эм ибн-ал-Форат) 
элшилерди ваьзир Шереф ад-Дин 
ал-Казвини йолыкканы акында 
хабарлайдылар, эм сол вакытта хан-
нынъ онъ эм сол ягында байпише-
си (первая жена), 50 яде 60 эмирлер 
эм бас кадий болганлар. Ханнынъ 
касындагы аьр бир эмирдинъ, оны 
ман коьшип юрген оьз муэдзини 
эм имамы болганлар. Сосы билди-
руьвде, туьп маьнесине коьре, Бер-
кединъ мусылман диннинъ аклы-
гын арттыраяк болып, язган бол-
са ярайды, онынъ динлигин айлак 
уьйкенлеткенин шайытлайды, сон-
дай табият касиетли болганы парс 
эм араб булаклардан коьринеди, 
ама ибн-Баттутадынъ хабарларын-
нан орда да мусылман табынув 
ерлери болганы эм, бир неше бол-
са да, мусылман диншилерин орда 
асырап турганы коьринеди.

Алтын Ордадагы ваькилши-
лик эм кызметли тоьрелер тап сосы 
коьшпели ордада тувганы коьри-
неди. XIV оьмирдинъ кенъ терей-
ген эм заьлим кабатлы оькимет туь-
зилиси, белки, кайсы бир маьнели 
дережеде калалардынъ оьсуьви мен 
байланыслы болган, эм сол туьзи-
лис XIII оьмирде коьшпели коны-
ста (стоянка, место расположения 
аула) кайсы Алтын Ордадынъ сая-
сат (политика) орталыгы болган 
орынында тувган, олай дегени – 
ордада. Рашид ад-Дин XIII оьмир-

де монгол оькиметлерде баска 
ерлерге келисли, ордада кызмет 
этуьв мен байланыслы бир неше 
сарай ишкилик (дворцовая знать) 
эм бажарув ис орынларын биле-
ди: сарай агасы – баурчи, нызамды 
саклавшы – шихнэ, атшы – актачи. 
Ордадынъ тоьгерегинде кебтеул-
лардынъ, кешиктенлердинъ, тур-
хаудлардынъ туьменлери (десять 
тысяч) белгили болганлар. Алтын 
Орда ханларынынъ ордасында да 
сосындай аьллер болгандыр эш те, 
кайда мусылман дин кызметшиле-
ри де, аьскер эмирлери де, кадий де, 
ваьзир де болып, ханлар оьзининъ 
коьшпели патшалыгынынъ тизгин-
лерин колга алганлар, элшилерди 
кабыл эткенлер эм ярлыклар (офи-
циальный документ, грамота, пись-
мо) бергенлер.

Хан яде улус иеси коьшпели 
ордада болувын, онда коьшпели 
яшав аьли сакланганын акыйкат 
шайытланады айырылувын монгол 
феодал тоьрелердинъ калалардагы 
куллыклардан. Сонъында монгол 
ханлары калалардынъ ислери мен, 
оьнершилерди эм саьвдегерлер-
ди куьшли кулланув ман каьрлеп 
баслаган заманда, коьшпели орда 
Сарай-кала бирге саясат (полити-
ка) орталыгы кебинде коьпте тувыл 
оькиметте тоьрелер уьстинлиги-
нинъ шайыты болып, ханнынъ оьзи 
де сол коьшпели тоьрелер мен бир 
экенин коьрсеткен аьдет болып, сол 
коьшпели орда улус йосыгынынъ 
айырым белгиси эсабында сакла-
нып турган.

Ногай Ордадынъ бас каласы 
Сарайшык бузылганнан оькимет-
шилик токталмады, ногай бийлери 
баска калаларды курмага шалыскан 
болса да, ол зат оькиметти кебине 
келтируьвге ымтылыс болмады, сол 
оькиметшилик олардынъ бий, нура-
дин, тайбуга эм с.б. ордаларында 
токталмады – бу зат акында тарих 
маглуматлар, ярлыклар эм элши-
ликлер шайытлайдылар. Сога коь-
ре, аьдеттеги калалар ногай бийле-
рине экономикалык мырат пан яде 

статусы уьшин керек болса ярай-
ды, коьшип-конып юрген коьшпе-
ли халкын коьпте алдыгы озып кет-
кен оьз оьрленуьвинде олтырымлы 
халкларга тенълестируьв уьшин. 

Алтын Ордадагы ханлардынъ 
яйлав яде кыслав орынлары акын-
да сорав бек маьнели. Булаклар 
бизге бу яктан бек аз билдируьвлер 
бередилер. Батудынъ ордасы 1240-
ншы - 1450-нши йылларда Эдил 
бойдынъ туьрли ерлеринде болга-
ны белгили. 1245-нши йылдынъ 
язлыгында Карпини оны Эдилдинъ 
тоьмен бетинде тапты. Гильом де 
Рубруктынъ шайытлавы ман, Бату 
ханнынъ ордасы 1253-нши йыл-
дынъ сары тамбыз айында Эдил 
Булгар ханлык беттеги тарапын-
да (направление) эм кыста Рожде-
ство ювыклаган заманда Эдилдинъ 
тоьмен бетинде, Сарайдынъ янын-
да болган. Бу ордадынъ меридиан-
лык коьшуьвлери йыл шаклардынъ 
авысувы ман байланыслы болып 
коьринеди. Гильом де Рубруктынъ 
белгилеви мен, Сартактынъ орда-
сы кыста Эдил бойы ман куьн-
батар ягасын бийлеп, `Эдилдинъ 
дельтасы ерлерге коьшеди (Бату 
сол заманда куьнтувар ягасын бий-
лепти эди). Язда Рубрук Сартакты 
уьш куьнлик йолын етпей Эдилге 
онынъ ордасында тапты, аьллерге 
коьре, Тенмен Эдилдинъ арасын-
да. Берке ордасы, ол хан болган-
нан сонъ, Сарай тарапында бол-
ган (аьллерге коьре, «эски» Сарай), 
Берке, хан болмай турып, Бату-
дынъ вакытында Сырт Кавказдынъ 
ерлеринде коьшип-конып юрген 
деп анъламага керек. Венециядан 
элгезер Марко Полодынъ язувла-
рына коьре, Берке Болгарияда эм 
Сарайда яшаган, сога коьре онынъ 
ордасы бирерде –  Болгар янында, 
бирерде Сарай касында коьшип-
конып юрген деп анъламага керек.    
Менгу-Тимур ордасы акында 
тек «талада», олай дегени, дала-
да коьшип-конып юргенин биле-
миз. Сонда орыс митрополитине де 
ярлык берилген. Токтадынъ ордасы 

Эдилде, аьллерге коьре, Сарайдан 
узак тувыл болган. Узбек ордасы 
Сырт Кавказда табылганы эки кере 
язып белгиленген.

Saray Grandor (Янъы Сарай) 
деген калага ювык итальян кар-
таларында Lordo de Saray коьр-
сетилген – бу Сарай касындагы 
орда. Эдил бойындагы шоьллерде-
ги ерлер Алтын Орда ханлардынъ 
оьзлерининъ коьшип-конып юрета-
ган ерлери болган. Бу тарапты Бер-
ке оьзининъ байырлыгы ман кенъ-
ейткен Алтын Ордады басшылаган 
заманда, онынъ уьлиси Бату зама-
нында Сырт Кавказда болган. Бату 
хан Беркединъ айлак белсенли бой-
сынмаслыгын коьрип, оны Эдил-
ге коьширген. Сонынъ уьшин де 
бирден тувыл, Джучид ханлардынъ 
ордалары тап бу тараптынъ ишинде 
коьшип-конып юрген.

Сол колдынъ ханлар ордасы-
на карасак, Джучи ханнынъ улы 
Ордадынъ бутаклары болады. Олар 
акында бизде эш бир маьлимет те 
(информация) йок. Биз тек баламай 
ман айтпага боламыз: олар коьш-
кен йоллар ман болса ярайды бир 
юз йылдан сонъ, Алтын Ордадынъ 
сол колында болган ерде, коьшип-
конып юрген Ногай Ордадынъ 
басшыларынынъ ордалары: Апас 
(Аббас) бий Урух (Урал?) тавда, а 
мыса (Муса) мырза Оьр (Орь)ерин-
де, Ямгуршы мырза Емде (Эмба), а 
Яге (ягада) Ак коьлде, а бес мырза 
Каргалада (Илек-йылгага тоьгиле-
ди) Илекте (Яйык-йылгага тоьгиле-
ди), а Етисан Апас (Аббас) бий мен 
бирге.

Соны ман, уьлис йосыгынынъ 
негизи айырым бир коьшпели иели 
эл болган, коьшпели байырлык (бир 
уьлистинъ иеси мен онынъ халкы). 
Бу байырлыкты туьзген оьзликлер 
йыйынтыгын Рашид ад-Дин коьр-
сеткен Чингизхан увылы Тулуй-
динъ асабалыгын белгилегенде: 
«Юрт, ордалар (муьлк), казна, аьел, 
эмирлер, нукерлер, Ноьгерлер эм 
Чингизханнынъ байыр аьскери ога 
(Тулуйга) бойсынган», эм сонъын-

да (Шынгыз): «бу ис орын, кайсын-
да сен меним юртым ман, ордам 
ман, аьскерим мен эм казнам ман 
бажараяксынъ…». Айырым белги-
си, алыс бурынгыга карап, Рашид 
ад-Дин язган: «Бурыннан бери 
монголларда эм туьрклерде сондай 
аьдет болган: яшавда уьйкен увыл-
ларын айырып, оларга муьлк эм 
«мал» (койлар отарын) бергенлер». 
Тек бир малга байырлыктан монгол 
ямагаты «юрт пан аьскерди» уьле-
стирип берип, тоьрелик бийлевге 
коьшкен халк болды: кайбиревле-
ри белгили сан аьскер куьплерин 
шыгарганлар, баскалары мал бак-
канлар олардынъ ордасы коьшип-
конып юрген белгили бир ерде.

Сога усап, ногай ордасында да 
бийлер эм нурадинлердинъ коьш-
пели ордалары туьзилгенлер. Эди-
ге оьз увылларынынъ аьр бириси-
не 10 мынъ аьскерши, белгилен-
ген сан мал эм баска муьлк, эли-ери 
мен уьлис берген. Увылларынынъ 
энъ уьйкенининъ (тунъгыш увы-
лы) бий ордага ыхтыяры болган 
бий атасы оьлгеннен сонъ. Болса да 
шынты шахар да болган – бас кала-
сы Сарайшык. Ол, белки, кыста 
тирилип, язда булай кала яшав 
йосыгына коьшетаган болган, неге 
десе бий, нурадин эм мырзалар 
оьз уьлислери мен коьшип кетета-
ган болганлар, оьз ордаларын бир 
ериннен баска ерлерге коьширип-
кондырып юрип.

Соны ман биз айтпага бола-
мыз: ногайда аьдет-дин тутылган, 
маданият, экономика эм оькимет-
лик иркуьвсиз оьрленген, Алтын 
Ордадай болып. Бу баьри зат орда-
калалар аркалары ман юргистилген 
– тегершиклердеги калалар ман, 
эмирлердинъ согысшан (воинствен-
ный) ноьгерлери мен (керек заман-
да арбаларды тоьгерек салып кор-
шаланып согысканлар). Бу коьшип-
конып юрген бас калалар олты-
рымлы (оседлый) бас калалардан 
кем болган йок эдилер уьлис фео-
дализмге негизленген оьз феодал-
лык йосыгында: олар ашык болган 
олтырымлы кыраллар ман авыспа-
га, сатув-алувды эм оьнершиликти 
оьрлендируьв уьшин.

Монголлар эм туьрклер арасын-
да коьп заман бойы олтырымлы 
калаларга мисетсинмейтаган эди-
лер. Олар, эгер ханлары калаларды 
коьшпели ордалардан артык коь-
ретаган болсалар, соны ман оьзин 
коьшпели халктан айырган деп 
санап, коьтерилип ханларын тайды-
ратаган болганлар. Ама аста-аста, 
отлы савыт-садактынъ, оьнерши-
лик эм ясав амаллардынъ оьсуьви 
мен калалар кереклиги шексиз бел-
гили болды, кала иргелер оькимет-
лик, Алтын Ордадай болып, токтав-
сыз болган деп, ол зат орда-калалар 
аркалары олтырымлы халкларды 
коршалайды, ама сол ок коьшпели-
лер камалап топларсыз иргели кала-
ларды алып болмаганлар. Узбек 
ханнан баслап Алтын Ордада коь-
лем кала курылысы басланды. Ама 
сол калаларга иргелер коьп заманга 
кеш калап басладылар.

Касим Махсутов,
       краевед. Нефтекум районы.
Суьвретте: А.Олеарийдинъ 

«Астрахань Ногай элинде» деген 
гравюрасы.

халкымыздынъ аьвелгиси___________________________________________________________________________________________

Ногай калалар

Администрация МР «Ногайский 
район» Республики Дагестан объявляет 
Конкурс по отбору управляющей ком-
пании на право заключения соглашения 
о создании, развитии и функционирова-
нии индустриального (промышленно-
го) парка «НогайПром» на территории 
муниципального района «Ногайский 
район».

Конкурс проводится в соответствии 
с пунктом 2.1 Порядка и условий про-
ведения конкурсного отбора управляю-
щей компании Приложения №1 к Поло-
жению о порядке создания и развития 
индустриальных (промышленных) пар-
ков на территории Республики Даге-
стан, утвержденного постановлением 
Правительства Республики Дагестан от 
16 апреля 2014 г. № 170 , постановлени-
ем Правительства Республики Дагестан 
от 9 сентября 2020 г. № 202 «О присвое-
нии статуса индустриального (промыш-
ленного) парка «НогайПром»  и поста-
новления администрации МР «Ногай-
ский район» Республики Дагестан от 
09.04.2019 г. № 94 «Об утверждении 
Положения о порядке и условий про-
ведения конкурсного отбора управляю-
щей компании индустриального (про-
мышленного) парка «НогайПром».

Участником конкурсного отбора 
управляющей компании может быть 
юридическое лицо независимо от его 
организационно-правовой формы и 
формы собственности, отвечающее сле-
дующим требованиям:

- отсутствует задолженность по 
налогам, сборам и другим обязатель-
ным платежам в бюджеты бюджетной 
системы Российской Федерации и госу-
дарственные внебюджетные фонды и 
(или) другая просроченная задолжен-
ность;

- участник конкурсного отбора не 
находится в стадии реорганизации, лик-
видации или банкротства.

Участники конкурсного отбора в 

течение 30 календарных дней со дня 
размещения информационного сообще-
ния представляют в Администрацию 
МР «Ногайский район» для рассмотре-
ния конкурсной комиссией следующие 
документы:

- заявку на участие в конкурсном 
отборе;

- концепцию развития индустриаль-
ного (промышленного) парка;

- комплекс мер по реализации Кон-
цепции;

- план обустройства и материально-
технического оснащения индустриаль-
ного (промышленного) парка;

- заверенные в установленном 
порядке копии учредительных доку-
ментов юридического лица;

- копию документа, подтверждаю-
щего полномочия руководителя юриди-
ческого лица или иного лица, действу-
ющего от имени юридического лица;

- выписку из Единого государствен-
ного реестра юридических лиц, полу-
ченную не ранее чем за 30 календарных 
дней до даты обращения в Уполномо-
ченный орган (по желанию участника 
конкурсного отбора);

- копии бухгалтерского баланса и 
отчета о финансовых результатах за 
предыдущий год и последний отчетный 
период с отметкой налогового органа 
об их принятии.

Документы должны быть сброшю-
рованы в одну папку, пронумерованы и 
скреплены подписью и печатью руково-
дителя юридического лица.

Прием заявок на участие в конкур-
се будет проходить до 11:00 часов 22 
июля 2026 года с момента опублико-
вания извещения о проведении кон-
курсного отбора на официальном сайте 
Администрации МР «Ногайский рай-
он», по адресу РД Ногайский район, с. 
Терекли-Мектеб, ул. Карла-Маркса, д. 
15, контактный телефон: 

8(922)430-66-10.

Теневая занятость – это нелегальная 
деятельность, т.е. выполнение работ 
(оказание услуг) без оформления тру-
дового или гражданско-правового дого-
вора, либо осуществление предприни-
мательской деятельности без офици-
альной регистрации, предусмотренной 
законодательством.

Трудовые отношения возникают 
между работником и работодателем на 
основании трудового договора (ст.16 
Трудового кодекса РФ). 

Трудовой договор представляет 
собой соглашение между работодате-
лем и работником, в соответствии с 
которым работодатель обязуется пре-
доставить работнику работу по обу-
словленной трудовой функции, обеспе-
чить условия труда, предусмотренные 
трудовым законодательством, коллек-
тивным договором, своевременно и в 
полном размере выплачивать работни-
ку заработную плату, а работник обя-
зуется лично выполнять определенную 
этим соглашением трудовую функцию, 
соблюдать правила внутреннего трудо-
вого распорядка, действующие у данно-
го работодателя.

Прием на работу оформляется тру-

довым договором, который заключается 
в письменной форме в двух экземпля-
рах. Согласно ст. 67 Трудового кодекса 
РФ, один экземпляр передается работ-
нику. Экземпляр, хранящийся у рабо-
тодателя, должен содержать подпись 
работника о получении своего экзем-
пляра договора.

При фактическом допущении работ-
ника к работе работодатель обязан офор-
мить с ним трудовой договор в пись-
менной форме не позднее трех рабочих 
дней со дня фактического допущения 
работника к работе, а если отношения, 
связанные с использованием личного 
труда, возникли на основании граждан-
ско - правового договора, но впослед-
ствии были признаны трудовыми отно-
шениями, - не позднее трех рабочих 
дней со дня признания этих отношений 
трудовыми отношениями, если иное не 
установлено судом.

Трудовым кодексом РФ не допуска-
ется заключение между работником и 
работодателем гражданско-правового 
договора, если фактически между 
ними имеют место трудовые отноше-
ния (часть 2 статьи 15 Трудового кодек-
са РФ).

О неформальной занятости и ее последствиях

Конкурс по отбору управляющей компании 
индустриального (промышленного) парка 

«НогайПром»

Министерство труда и социального развития Республики Дагестан.

Администрация МО СП 
«село Червленные Буру-
ны» Ногайского района РД 
напоминает гражданам села 
Червленные Буруны о необ-
ходимости регистрации 
прав на недвижимое иму-
щество в Едином государ-
ственном реестре недвижи-
мости на земельные участ-
ки, объекты капитального 
строительства, помещения. 
Государственная регистра-
ция права в ЕГРН являет-

ся единственным способом 
доказать права собственно-
сти на объект.

Просим Вас совершить 
все необходимые действия, 
предусмотренные законом, 
в том числе утвердить про-
ект межевания территории, 
подготовить межевой план 
земельного участка, обра-
титься с заявлением о госу-
дарственном кадастровом 
учете в отношении такого 
земельного участка в орган 

регистрации прав.
С каждым годом проце-

дура оформления усложня-
ется, оценочная стоимость 
выкупа участков увеличи-
вается от 50 до 100 % еже-
годно и не зависит от адми-
нистрации.

В связи с этим всех 
граждан, имеющих земель-
ные участки без оформле-
ния, просим в кратчайшие 
сроки оформить права на 
земельные участки. 

Уважаемые жители села Червленные Буруны  Ногайского района РД

С уважением Глава МО СП  «село Червленные Буруны» 
Ногайского района РД                                  Абдулбариев Р.А.

Ежегодно на водных 
объектах России тонут 
тысячи людей. Самая 
острая и болезненная тема 
– это гибель детей. Основ-
ными причинами детского 
травматизма на воде явля-
ются неумение детей пла-
вать и нахождение их возле 
воды без присмотра взрос-
лых.

Мониторинг ситуации, 
связанной с летним купаль-
ным сезоном в Республике 
Дагестан, свидетельствует 
о ежегодно фиксируемых 
в регионе многочисленных 
фактах несчастных случа-
ев и гибели граждан, в том 
числе и несовершеннолет-
них, при купании

Только по итогам 2025 
года в республике зафик-
сировано 19 несчаст-
ных случаев при купании 
( в канале-3, бассейн-4, 
озеро-2, море-8 и реке-1,) 
при которых погибло 
18 несовершеннолетних 
детей. 

Данные факты зареги-
стрированы на террито-
рии г. Махачкала (4),  Дер-
бентского (2), Тарумовско-
го (2), Цунтинского, Мага-
рамкентского, Кумторка-
линского, Хасавюртвского, 
Хивского и Бабаюртовско-
го районов, г. Каспийск, г. 
Хасавюрт по одному слу-
чаю.

В текущем году на тер-
ритории г. Кизляр и Кара-
будахкентского района 
зафиксировано – 2 несчаст-
ных случая при купании в 
реках, при которых погиб-
ло – 2 несовершеннолет-
них детей дошкольного 
возраста. 

Основными причина-
ми многочисленных фак-
тов несчастных случаев 

является оставление несо-
вершеннолетних детей без 
соответствующего при-
смотра взрослых и не 
соблюдения мер безопас-
ности вблизи потенциаль-
но опасных водных объек-
тов – рек, каналов, озер и 
прудов.

Уважаемые родители, 
ни в коем случае нель-
зя оставлять несовершен-
нолетних без присмотра 
вблизи водоемов, ороси-
тельных каналов, в коллек-
торах и в море. 

Вода не страшна тем, 
кто умеет плавать. Чело-
век, умеющий хорошо пла-
вать, чувствует себя на 
воде спокойно, уверенно 
и в случае необходимости 
может помочь попавшему в 
беду. Умение хорошо пла-
вать - одна из важнейших 
гарантий безопасности на 
воде, но надо помнить, что 
даже хороший пловец дол-
жен соблюдать постоянную 
осторожность, дисциплину 
и строго придерживаться 
правил поведения на воде.

Купаться рекомендуется 
в специально оборудован-
ных местах: пляжах, бас-
сейнах, купальнях с обя-
зательным прохождением 
медицинского освидетель-
ствования и ознакомив-
шись с правилами внутрен-
него распорядка места для 
купания. В походах места 
для купания нужно выби-
рать там, где чистая вода.

Никогда не следует под-
плывать к водоворотам. 
Это самая большая опас-
ность на воде. Оказавшись 
же в водовороте, не сле-
дует поддаваться страху и 
терять чувство самообла-
дания. Необходимо набрать 
побольше воздуха в легкие, 

погрузиться в воду и, сде-
лав сильный рывок в сто-
рону по течению, всплыть 
на поверхность.

Запутавшись в водо-
рослях, не делайте резких 
движений и рывков. Нуж-
но лечь на спину, стремясь 
мягкими, спокойными дви-
жениями выплыть в ту сто-
рону, откуда приплыли. 
Если так не удается осво-
бодиться от растений, тог-
да, освободив руки, нуж-
но поджать под себя ноги 
и постараться осторожно 
освободиться от растений 
при помощи рук.

На воде запрещается:
• купаться в местах, где 

выставлены щиты (аншла-
ги) с запрещающими зна-
ками и надписями;

• заплывать за буйки, 
обозначающие границы 
плавания;

• подплывать к любым 
плавсредствам, прыгать в 
воду с неприспособленных

для этих целей соору-
жений;

• загрязнять и засорять 
водоёмы и берега;

• купаться в состоянии 
опьянения;

• плавать на досках, 
брёвнах, лежаках, автомо-
бильных камерах и других 
предметах, представляю-
щих опасность для купа-
ния.

Взрослые обязаны не 
допускать купание детей в 
неустановленных местах и 
без присмотра взрослых.

Каждый гражданин обя-
зан оказывать посильную 
помощь людям, терпящим 
бедствие на воде.

Отправляясь на водо-
ём, всегда помните извест-
ное правило: «С водой не 
шути!» 

МЕРЫ ПРЕДУПРЕЖДЕНИЯ НЕСЧАСТНЫХ СЛУЧАЕВ 
НА ВОДЕ!

Старший инспектор  ПДН ОМВД России по Ногайскому району
майор полиции                                                    А.Б.Рахмедов.

Аттестат под номером 
2622520, выданный в 1998 году 
МКОУ «Нариманская СОШ име-
ни А.Б.Асанова» на имя Сабират 
Ахматовны Караяновой, считать 
недействительным.

Аттестат под №7307930, 
выданный в 2001 году МОУ 
«Карасувская СОШ» на имя 
Сагиндикова Заирхана Шате-
мировича, считать недействи-
тельным.

Аттестат, выданный Нари-
манской средней школой 
имени А.Б.Асанова на имя 
Караяновой Элины Ахматов-
ны, за номером 5497387 счи-
тать недействительным.


